
Къармашыулукъ

Мадар

 Кенгеш

Учунуулукъ Хурметлеу

Жаш тёлюбюз окъууда, ишде да 
бет жарыкълы бола, бизни кёллен-
диргенлей келеди. Бюгюнлюкде 
аланы танг кесеги къыралыбызны 
эм белгили вузларында билим 
алгъанлары да ахшы шартды. 
Аладан бириди Таппасханланы 
Фэриде да.

Баш кюн Нальчикде «Нальчик» 
бизнес къонакъ юйде Къабарты-
Малкъарны, Къарачай-Черкесни, 
Къалмукъ Республиканы да халкъ 
поэти Гуртуланы Салихни хурмети-
не аталгъан жыйылыу болгъанды. 
Аны Кавказ жазыучуланы клубуну  
КъМР-де бёлюмю эм Салихни юйю-
рю къурагъандыла. 

«Сакъланмагъан болумлагъа 
тюшгенлеге болушургъа излейме» 2 бет

Батчаланы Къарабийни 
жашы Масхут 1903 жылда 
Къашхатауда туугъанды, Ата 
журт урушха дери «Къызыл 
Малкъар» колхозда ишлеген-
ди, урунууда жетишимлери 
ючюн кёп кере саугъаланнган 
да этгенди. 1939 жылда уа аны 
Москвагъа ВДНХ-гъа жибер-
гендиле.  

Къадар

3 бет 4 бет

Назму тизгинлери, насийхаты 
бюгюн да биргебизгедиле

Аты иги бла 
айтылгъанлай турады

Тапландырыу

«Заманны» мен, бек бирин-
чи, ол ана тилибизде чыкъгъа-
ны ючюн алама. Бир заманда 
да къоймагъанма анга жаз-
дырмай. 

Халкъыбызны  газети, жур-
наллары, театры болгъанлары 
бла биз ёхтемленирге керек-
биз. Нек дегенде къаллай бир 
миллет барды аллай хазна-

лары болмагъан!  Биз аланы 
бюгюн сыйлы кёрмесек, тамб-
ла жингиригибизни къабар-
гъа тюшер. Аны унутмайыкъ. 
Газет, журналла, театр  да 
миллетни ёхтемлигидиле, бай-
лыгъыдыла. Аланы кётюрюрге, 
сыйлы кёрюрге борчлубуз.    

ЖОЛАБЛАНЫ ТАХИР, 
КъМР-ни сыйлы артисти.

Миллетибизни байлыгъы 
эмда ёхтемлиги 

 Кёп болмай Россейни хауа 
транспортуну федерал агент-
ствосу  (Росавиация) къы-
была жанына учханлагъа 
къошакъ хауа жол  ачханды.  
Энди  «Нальчик» аэропортха 
къоннган  самолётлагъа Къа-
захстанны башы бла учаргъа 
керек  боллукъ тюйюлдю.  

Жангы  хауа жолну хайы-

ры бла   рейслеге  танг ке-
сек  къошуллукъду. Аны бла  
бирге жолгъа къоратылгъан 
заманны да жарым сагъат 
тенгли бирге  азайтыргъа онг 
табыллыкъды.  Хауа кемеле 
Россейни къыбыла жанында 
он аэропортха учарыкъдыла, 
ол санда Нальчикге. Андан 
тышында  ха лкъла ара лы 

рейсле да тамамланыллыкъ-
дыла.   

Росавиация къошакъ хауа 
жолну тийишли  ведомствола 
бла келишиулюкде ачханды. 
Эсге сала айтсакъ, Россейде  
болжаллы халда   авиарейс-
леге чекле былтыр февраль-
ны аягъында салыннгандыла. 

Быйыл 32 регионнга, ол санда Къа-
барты-Малкъар Республикагъа да 
сугъарыу жумушлагъа 668 миллион 
сомдан аслам берилликди. Тийишли 
бегимге РФ-ни Правительствосуну 
Председатели Михаил Мишустин къол 
салгъанды. 

Ахча эл мюлк бла кюрешгенлеге сагъы-
нылгъан жумушлагъа этген къоранчлары-
ны бир кесегин жабаргъа бёлюнюрюкдю. 
Аны хайырындан регионлада жерлени 
сугъарыу ишле тамамланыллыкъдыла, ол 
санда гидротехника объектлени къурулуш-
лары бардырыллыкъды, эскилери да жан-
гыртыллыкъдыла. Андан сора да жерлени 
терекледен бла юлкюледен тазалау ишле 

бардырыллыкъдыла.
Ол мадарланы хайырындан эл мюлк 

жерле кёбюрек боллукъдула. Ол а агро-
промышленность комплексни андан ары 
айнытыргъа, къыралны аш-азыкъ жаны 
бла къоркъуусузлугъун бютюн толу жал-
чытыргъа себеплик этерикди.

Эсге сала айтсакъ, эл мюлк жерлени 
толуракъ хайырланыу эмда сугъарыу ишни 
игилендириу жаны бла къырал программа 
буруннгу жылдан бери бардырылады. Аны 
баш магъанасы –13 миллиондан аслам 
гектарны хайырланыугъа къошаргъады.    

 УЛБАШЛАНЫ Мурат 
хазырлагъанды.

Республиканы оноучусу 
экономиканы баш кёрюм-
дюлери игилене баргъанла-
рын айырып айтханды. «Тер-
геулеге кёре промышлен-
ностьда январь-апрель ай-
лада ёсюм 106,4, эл мюлкде 
- 104,6 процент болгъанды. 
Къурулушну ёлчемлери 11,4, 
розница сатыу-алыуда – 2, 
халкъгъа жумушланы хакъ 
бла тамамлауда 17 про-
центге кёбейгендиле», – деп 
къошханды ол. 

Быйылны озгъан беш ай-
ында республикалы бюд-
жетни кеси файдалары был-
тырны бу кезиуюнден эсе 
13 процентге асламдыла, 
файдаланы битеу ёлчеми уа 
22 процентге ёсгенди.  

Казбек Коков республи-
каны халкъыны къолай-
лыгъын игилендириуню баш 
борчладан бирине санагъ-
анды.  Ол бюджет бёлюмде 
ишлегенлени хакъларын 
кётюрюу 2021 жылда баш-
ланнганын эсгертип, ол ан-
дан ары бардырыллыгъын, 
1 августа бюджетниклени 
иш хакъларын кезиулю кере 
10 процентге кётюрюрге 
белгиленнгенин билдир-
генди. 

КъМР-ни Правительство-
суну Председатели Мусукланы 
Алий айтханнга кёре, этилген 
мадарланы хайырындан 

бюджет учреждениялада 
уруннган 40 мингден ас-
лам адамны файдалары 
ёсгенди. Саулукъ сакълау-
да – 2500, билим бериуде 
– 2384, маданиятда эмда 
басмада – 1461, физкуль-
турада бла спортда – 1059, 
къырал къуллукълада – 
1600, ветеринарияда - 520, 
от ёчюлтюу эмда къутхарыу 
службалада – 650, МФЦ-
да,  муниципа литетледе 
эм башха жерледе урунн-

ганладан 557 адамны иш 
хакълары кётюрюлгендиле.

Андан сора да,  респу-
бликалы субвенцияланы 
хайырындан билим бериуде 
ишлеген  20 117 адамны ай-
лыкъларына къошуллукъду. 
Ол жумушлагъа быйыл ре-
спубликалы бюджетден 900 
миллион сом къоратыргъа 
белгиленеди. 

Мусукланы А лий бил-
диргеннге кёре, тохтаусуз 
мадарла этилгенини хайы-

рындан республикада юч 
жылны ичинде халкъны 
файдасын ёсдюрюу жал-
чытылынады. «Ары дери 
2014 жылдан башлап адам-
ларыбызны файдаларына 
къошулмай тургъанды», 
– деп ангылатханды пре-
мьер-министр.

Былтыр халкъны файда-
ларыны ёсе баргъанлары 
бла Къабарты-Малкъар ал-
лай жетишимлери болгъан 
аз россейли регионланы 

тизмесине киргенди. Ол хал 
быйылны биринчи жары-
мында да сакъланады. Пре-
мьер-министр файдаланы 
ёсюулерин жарлыланы саны 
бла тенглешдиргенди. «Фай-
даланы, социал тёлеулени 
ёсгенлерини хайырындан 
хакълары жашау этерге жете-
рик ахчаны бек аз ёлчемине 
жетмегенлени санын эки 
жылны ичинде  24,2  про-
центден 16,4 процентге дери 
азайтыргъа къолдан келген-
ди», – деп къошханды ол. 

Кенгешни кезиуюнде мил-
лет проектлени бла къырал 
программаланы толтуруу не 
халда болгъанына да къа-
ралгъанды. Айтылгъаныча, 
белгиленнген кёрюмдюлеге 
жетиу жаны бла  регион 
къыралда 2-чи жердеди. 
Беш айны эсеплерине кёре, 
ол тохташдырылгъан кё-
рюмдюлени 99,79 процент-
ге толтургъанды.

Жыйылыуда сёз дарман-
ла бла жалчытыугъа эмда 
республиканы жашау журт-
ла-коммунал комплексини 
ишин игилендириуге бё-
люннген ахчаны ёлчеми-
не андан ары ёсдюрюуню 
онгларына да къаралгъан-
ды, деп билдиргендиле  
КъМР-ни Башчысыны бла 
Правительствосуну пресс-
службасындан. 

Биринчи августдан иш хакъны 
кётюрюрге белгиленеди

КъМР-ни Башчысы Казбек Коков КъМР-ни Правительствосуну къаууму эмда шахарланы бла районланы 
администрацияларыны таматалары бла кенгеш бардыргъанды.  Анда быйылны беш айыны эсеплери сюзюлгендиле эмда 

келир кезиуге борчла салыннгандыла. 

Сюргюлени сугъарыугъа – танг себеплик

  Депу тат Аушигерде 
школда болгъанды. Мында 
жангыртыу ишле ахырына 
жете турадыла – мекямны 
ичи сюртюлгенди, тышы 
жангыртылгъанды. Окъуу 
отоула шёндюгю   обору-
дование бла жалчытылы-
нырыкъдыла, от тюшюуге 
къажау эм къоркъуусуз 
системала орнатыллыкъ-
дыла. Бюгюнлюкде школну 
тапландырыу жумушла 
70 процентге тамамланн-
гандыла. Ариу, шёндюгю 
излемлеге келишген школ 
600 окъуучугъа эшиклерин 
жангы окъуу жылда ача-
рыкъды. 

–  Федера л  програм-
ма «Единая Россияны» 
башламчылыгъы бла ха-
зырланнганды,  Россей-
ни Президенти Владимир 
Путин да  аны тюзлюгюн 
белгилегенди. Ол регион-
лагъа билим бериу учреж-

денияланы жангыртыргъа, 
30-40 жылны ичинде жукъ 
да этилмеген мекямланы 
шёндюгю излемлеге ке-
лишдирирге онг бергенди. 
Школла ахырда тюрленн-
генлерин кёребиз – жа-

рыкъ, ариу, кенг. Быллай 
жерде билимни да къууа-
нып аллыкъса,– дегенди 
ол.

 Геккиланы Заур депутат-
ла мындан ары да школ-

ланы жангыртыу жумушла 
къалай толтурулгъанларын 
тинтгенлей турлукъларын 
билдиргенди. 

 ТИКАЛАНЫ Фатима 
хазырлагъанды. 

Къурулушла къыстау барадыла
Россейни Къырал Думасыны депутаты Геккиланы 

Заур Черек районну  эллеринде школланы тынгылы 
жангыртыу жумушла къалай баргъанларын сюзгенди. 
Къурулуш къыралда билим бериу системаны игилен-
дириуню федерал проектини бла «Единая Россияны» 
халкъ программасыны чеклеринде бардырылады. 

Алай бла  анда билим бериу учреж-
денияланы  тынгылы жангыртыуну 
программасын кенгертиу жаны бла 
жумушла бардыла. Эсигизге салай-
ыкъ, аны партия Жарыкъландырыу 
министерство бла бирге толтурады, 
аны чеклеринде школланы, техни-
кумланы, колледжлени мекямлары 
тапландырыладыла. 

Устазланы ишлерин женгиллетиуге 
бурулгъан жангычылыкъла да барды-
ла,  дагъыда сабийле солугъан ла-
герьлени болумларын игилендирирге 
белгиленеди.  Жумушла жашауда 
толтурулуп башлагъандыла. «Был-
тыр программада болгъан ишлени 
92 проценти толтурулгъанды. Бый-
ылны биринчи юч айыны ичинде уа 
– 35 процентге», – деп билдиргенди 
партияны ара толтуруу комитетини 
башчысы   Александр Сидякин.

Регионлада коммунал жумушла-
ны объектлерин тапландырыргъа 
башламчылыкъла да этилгендиле. 
Партияны проектине ахча бюджетде 
барды. 

 «Жангы регионланы айнытыу» 

бёлюмде  Донецк эм Луганск халкъ 
республикаланы,   Запорожье эм  
Херсон областьланы къыралны со-
циал-экономика жашаууна сингдири-
уге бурулгъан мадарла бардыла. Ол 
санда жашау журтланы бла социал 
мекямланы жангыртыу, регионлада 
жамауатха  жандауурлукъ эм волон-
тёр болушлукъ бериуню жумушлары 
да къошулгъандыла. 

«Единая Россияны» генсоветини 
секретарыны орунбасары Анна Куз-
нецованы айтханына кёре, быйылны 
юч айында   Донбассда,  Запоро-
жьеде эмда Херсонда  миллионну 
жарымы тенгли бир квадрат метр 
жашау журт, 400  школ бла сабий сад 
ишлетилгендиле неда тынгылы жан-
гыртылгъандыла. Энтта 360 объектни 
ишлетирге белгиленеди.  

Жангы регионлада жамауатны би-
теу къыралдача социал себепликни 
мадарлары бла жалчытыугъа энчи 
эс бурулады. Партия ол мурат бла 
жандауурлукъ байламлыкъланы  
штабын къурагъанды. Ол а жууаплы 
ведомствола бла бирге системаны 

сингдириу жаны бла мадарланы 
толтурады. 

 – Аны бла бирге Донбассда ёксюз 
сабийле тургъан учреждениялада 
медицина болушлукъну къураргъа, 
устазлагъа себеплик этерге да керек-
ди. Жангы жерледе битеу социал уч-
режденияланы сюзерге эмда алада 
болумну дайым да тинтип турургъа 
тийишлиди, – деп чертгенди Анна 
Кузнецова 

Ич туризмни айнытыугъа бурул-
гъан бёлюмде уа къыралда адамла 
солурча, рекреация жерлени иги-
лендирирча, кадрланы хазырларча 
мадарла бардыла. Аш-суу, эл мюлк 
эм эко туризмни айнытыугъа энчи эс 
бурулгъанды. 

 Битеу да бирге уа  «Единая Рос-
сияны «халкъ программасында 294 
болум барды. Аны къураугъа айы-
рыуланы аллында жамауат саулай 
къатышханды. Партия бу документ 
бла Къырал Думагъа айырыулада 
хорлагъанды эмда ол 2025 жылгъа 
дери тамамланырыкъды. 

– Ол керти да халкъ программады, 

– дейди РФ-ни Къырал Думасыны 
КъМР-ден депутаты Виктория Ро-
дина. – Юйню башчысы хар сабийи 
ючюн къалай къайгъыра эсе, партия 
да къыралда адамланы ырахмат-
лы жашауларын къураргъа сюеди. 
Программада белгиленнген битеу 
жумушлагъа бюджетде ахча са-
лыннганды, – дегенди депутат жан-
гычылыкъланы юслеринден оюмун 
билдире. 

Къабарты-Малкъарны юсюнден 
айтханда, быйыл халкъ программаны 
чеклеринде 20 проект толтурулады. 

- Сёзлериме шагъатха тарихлени 
билдирирге сюеме. Быйыл респу-
бликагъа элледе школлада спорт-
залларыны тынгылы жангыртыугъа 
эм аланы ырысхы-техника болум-
ларын игилендириуге 24,8 миллион 
сом бёлюннгенди. Тапландырыу 
жумушла 22 школда толтуруладыла. 
Шахар болум проекти чеклеринде уа 
жамауат бирге жыйылгъан 48 жерни 
айбатландырыугъа 227,4 миллионнга 
жууукъ берилгенди. Маданият учреж-
денияланы кереклерине 161,5 милли-
оннга жууукъ къоратылгъанды. Ала 
бла бирге амбулаторияла, школла, 
сабий садла, башха социал магъа-
налы учрежденияла ишлетиледиле 
неда жангыртыладыла. Бу жумушла 
къалай толтурулгъанларын  депу-
татла тинтгенлей турадыла, – деп 
чертгенди Виктория Родина.

ТОКЪЛАНЫ Фатима
 хазырлагъанды. 

Регионланы айнытыугъа 
энчи эс бурулгъанды

«Единая Россияны» халкъ программасына бёлюмле къошулгъандыла:  
«Жангы регионланы айнытыу» эм «Туризмни айнытыу». Битеу да бирге уа документге 

70-ден аслам тюзетиу кийирилгенди. 

Энтта да бир хауа жол
Башламчылыкъ

Къабарты-Малкъар Республика-
ны Башчысы Казбек Коков КъМР-ни 
жарыкъландырыу эм илму министри 
Анзор Езаов бла ишчи тюбешиу бар-
дыргъанды. Ала билим бериу бёлюмде 
бир ненча магъаналы соруугъа къа-
рагъандыла.

Бусагъатда республикада къырал эсеп 
аттестация ахырына жетеди. Быйыл аны 
15 минг чакълы бир адам ётгенди. Баш 
къырал экзаменни 9-чу классланы 10 454 
выпускниги 55 пунктда бередиле, Бир къы-
рал экзаменни – битеулю билим берген 
неда башха билим берген махкемелени 4 
400 выпускниги 22 пунктда. Баш сынаула 
берилип бошалгъандыла. 

Быйыл биринчи кере экзаменле берген-
лени санына кёре информатика физика-
ны озгъанды. Эмда бизде биринчи кере 
химиядан 100-шер балл алгъан бешеулен 
болгъанды. Сёзге алып айтханда, Школ-

чуланы битеуроссей олимпиадаларыны 
эсеплерине кёре болум осалды дерге 
жарамаз – юч хорлам эмда бир призёр. 
Жаш адамла профиль усталыкълагъа 
кёре къыралны вузларына экзаменле 
бермегенлей кираллыкъдыла.

Къырал эсеп аттестация низам халда 
бардырылады, техникалы чурумла жокъ-
дула. Битеу жууаплы ведомствола бла 
байламлыкъла къуралыпдыла. Экзамен 
кампания ахырына жетгенден сора 23 
июньда Къабарты-Малкъарны битеу 
мектеплеринде аттестатла бериу тёрели 
байрамла эм выпуск ингирле ётерикдиле.

Андан сора да, школланы ишлеу эм 
аланы тынгылы ремонт этиу соруула да 
сюзюлгендиле. Быйыл Прохладныйде, 
Нарткъалада эм Кубада юч жангы школ 
ачыллыкъды, 30 махкемеге ремонт этил-
ликди.

Тюбешиу

Билим бериуде магъаналы 
соруулагъа къаралгъанды



Интернет-версия: gazeta.zamankbr.ruЗ А М А Н
 Жыйылыу 

Черек райондан 

 Кишилик 

Россейни кюнюне жораланып, Огъары 
чирик кёлню къатында «Биз Россейни ин-
санларыбыз» деген  акция бардырылгъанды. 
Алайда 14 жыллары толгъан жашлагъа бла 
къызлагъа паспортланы къууанчлы халда 
бергендиле.

Алагъа жашауларында баш магъаналы до-
кументлерин РФ-ни Президентини СКФО-да 
толу эркинликли келечисини аппаратындан 
келген Георгий Савельев, КъМР-ни жаш 
тёлюню ишлери жаны бла министри Азамат 
Люев, Черек районну администрациясыны 

башчысы Къулбайланы Алан, «Биринчилени 
атламлары» битеуроссей биригиуню регион 
бёлюмюню таматасы Аслан Шипшев, «Ата 
журтну къоруулаучулары» регион фондну 
башчысы Муаед Дадов эм башхала бер-
гендиле.

Бу ишни КъМР-ни Жаш тёлюню ишлери 
жаны бла министерствосу эмда МВД-ны 
Черек районда миграция жаны бла бёлюмю 
къурагъандыла, деп билдиргендиле район 
администрацияны пресс-службасындан.

                         

Бу кюнледе Нальчикде IThub 
колледжни бёлюмю ачылгъанды. 
«Иш кёллю Россей» жамауат орга-
низацияны регионда бёлюмюнден 
билдиргенлерине кёре, ол бизнес 
бла байламлы IT-специалистлени 
хазырлау бла кюреширикди. Анда 
окъурукъла экинчи курсда окъуна 
цифралы инкубаторлада ишлеп 
башлаяллыкъдыла.

Колледжде «Информациялы 
системала эмда программала 

жазыу», «Цифралы дизайн» уста-
лыкълагъа да юйретирикдиле. 
Дагъыда LXP IThub онлайн-плат-
форманы хайырланыргъа онг 
боллукъду. Ол а студентле сай-
лагъан бёлюмледе окъууну бютюн 
толу бардырыргъа себеплик этген 
амалды.

Колледжни ачылыууну къууан-
чына власть органланы, бизнес 
эмда жамауат биригиулени ке-
лечилери къатышхандыла. Ала 
кёп бёлюмледе IT-специалистле 
жетишмегенлерин, аланы ха-

зырлаугъа, кесибизде иш бла 
жалчытыугъа да энчи эс бурургъа 
кереклисин чертгендиле. Айтхан-
ларына кёре, окъуучула экинчи 
курсдан башлап стажировканы 
белгили компаниялада ётерге бол-
лукъдула, ол санда Сбербанкда, 
Ростелекомда, МТС-де.

Къонакъланы сорууларына 
колледжни къурагъан Михаил 
Сумбатян, аны айнытыу бёлю-
мюню таматасы Кристина Граль, 

Нальчикде бёлюмню башчысы 
Созайланы Ибрагим жууаплагъ-
андыла.

Окъуу учрежденияны бёлюм-
лери бу шахарлада бардыла: 
Екатеринбург, Дондагъы Ростов, 
Махачкъала, Владивосток, Тула, 
Санкт-Петербург, Ставрополь, 
Нальчик. Жууукъ кезиуде Магасда 
эмда талай башха регионда ачыл-
лыкъдыла.

ОМАРЛАНЫ Мурат 
хазырлагъанды.

Къабарты-Малкъарны мюлклеринде 
алгъа чакъгъан картофну жыйып баш-
лагъандыла. Саулай алып айтханда,  
бюгюнлюкде аны 150 гектар тенгли 
бирде къазып чыгъаргъандыла. 

Картофну бу тюрлюсюн   кёп заманны 
асыраргъа жарамайды. Ол себепден 
бахчаладан тюзюнлей сатыугъа ашы-
рылады. Быйыл анга бёлюннген жерле 
жети минг гектаргъа жетедиле. Ол а 
толусунлай  былтыргъы кёрюмдюге 
келишеди.  

Республикада ёсдюрюлген картофну 
танг кесеги къышха асыраргъа жарау-
луду. Аны,  хар замандача, сентябрьде  
жыйып башларыкъдыла.  

Шимал-Кавказстатны эсеплерине 
кёре, Къабарты-Малкъарда быйыл тёрт 
айгъа эл мюлк продукциядан (эл мюлк 
организацияла, элли-фермер мюлкле, 
энчи бахчала) тогъуз миллиард сом 
багъасы продукция сатхандыла. Ол 
былтыр бу заман бла тенглешдиргенде 
104,6 процентге кёпдю. 

Кёп болмай Бахсан эмда Чегем район-
лада «Россельхозцентрни» келечилери 
къышлыкъланы болумлары бла шагъы-
рейленнгендиле. Эсеплеге кёре, къыйын 
хауа болумгъа да къарамай, сабанлыкъла 
тийишли халда чагъадыла.  Анга уа мюл-
кледе кезиулю агротехника  ишлени бол-
жалындан кеч къалмай толтургъанлары 
себеплик этеди.  

Бусагъатда къылкъылыла баш къус-
хандыла. Будай бла арпа  ёсген жерледе  
жукъгъан ауруула тинтилгендиле. Хауа 

болумгъа кёре,  фузариоз да жайылыргъа 
къоркъуулуду. Ол себепден специалист-
ле, созмай,  керекли дарманла чачдырыр-
гъа кереклисин эсге салгъандыла. 

Республиканы мюлклеринде жаз-
лыкъ эмда кюзлюк  битимлени заранлы 
къуртладан эм  жукъгъан аурууладан 
къоруулар ючюн предпринимательле   
«Россельхозцентрни» келечилеринден 
эсгертиуле алыргъа боллукъдула.  

Аны адреси: Нальчик шахар, Малкъар 
орам, 100-чю номерли юй. Телефон но-
мери: 8(8662)74-25-74. 

Къабарты-Малкъарны ку-
рортла эм туризм министри 
Мурат Шогенцуков «2023 жылда 
туристлеге жай кезиуню ачыу» 
деген конференциягъа видео 
амал бла къатышханды эмда 
республикада туризм не халда 
болгъаныны  юсюнден билдир-
генди.

– Арт жыллада Къабарты-Малкъар-
гъа келирге сюйгенлени саны ёсюп 
барады, орта эсеп бла жыл сайын биз-
де бир миллион 200 минг инсан солуп 
кетеди. Быйылны биринчи юч айында 
туристлени саны былтырны аллай  
кезиуюнден эсе 20 процентге кёбей-
генди. Эм уллу жетишимибизге со-
лугъанла жылны битеу кезиулеринде 

да бирча кёп келирча эталгъаныбыз-
ны санайбыз. Юлгюге, бюгюнлюкде 
Минги тауну тийресинде, Азауда, эки 
ызда да тау лыжачыла учадыла, аны 
бла бирге уа чучхурлагъа да жолла 
ачылыпдыла, –  дегенди ол.

Министр туристлени асламысы 
– 70 поценти –  тауланы сайлагъан-
ларын, талайы энишгерекде гара эм 
багъыу суулада къалгъанларын да 
айтханды. «Бизни эм уллу байлыгъы-
быз Элбрусду. Экинчиси, Къабарты-
Малкъар Шимал Кавказны тюз да 
ортасында орналгъаныды. Мындан 
округну къайсы регионуна да эки 
сагъатны ичинде жетерге боллукъду. 
Дагъыда бир энчилигибиз – Элбрус-
дан келген гара эм бальнология 

сууларыбыз», –  дегенди ол. 
Республикада санатор-курорт 

багъыу иги айныпды, жангызда 
Нальчикде 20 санаторий ишлейдиле. 
Бусагъатда ала барысы да толудула, 
анда саулукъларын тюзетгенлени 
кёбюсю социал путёвкала бла кел-
гендиле. Андан тышында, Россейни 
Экономика айнытыу министерствосу 
бла бирге 60 проект толтурулады 
эм «Юч ауузлу деменгили Элбрус» 
миллет маршрутну къурау ишле 
бардырыладыла.

Мурат Шогенцуков республикада 
учуз эм багъалары артыкъ уллу 
болмагъан путёвкала бла солугъ-
анлагъа къонакъ юйле жетишген-
лерин, «VIP» туристлеге да 4 эм 

5-жулдузлу къонакъ юйле ишлене 
тургъанларын билдиргенди. Сора 
видеоконференциягъа къатышхан-
ланы барысын да регионнга келирге 
чакъыргъанды.

КУЛЬЧАЛАНЫ Зульфия. 

Туристле къайсы кезиуде да асламдыла

Россейни Курск шахар тий-
ресинде урушну бек уллу 

сермешлеринден бири бара 
эди. Гитлерчиле не да этип, 
уллу къоранчларына да къа-
рамай, ол тийрени бийлерге 
кюрешедиле. Эки жанындан 
да топ-окъ атылгъан тауушла 
адамланы сангырау этедиле. 
Бир кезиуде уа ол тийрени 
шошлукъ басады.

Сора бираздан окопдан-
окопха, солдатдан-солдатха 
танкла, «тигрле», «тигрле ке-
ледиле» деген сёзле ёте баш-
ладыла. Аскерчиле окопладан 
башларын кётюрюп, ала кел-
ген жанына къарайдыла.

«Тигр» танкла Германияны 
командованиясыны Уллу Ата 
журт урушда бек ышаннгылы 
саууту болгъанды. Темири 
къалын эм кючлю эди, аны хар 
топну огъу да тешалмагъанды.

Солдатла танкланы хапарын 
айта тургъунчу, болгъанны 
гюрюлдетип, титиретип, букъу 
этдирип окопланы биринчи 
сатырына «тигрле» чыкъдыла. 
Кёп да тюйюл эди – битеу да 
юч танк. Кенглигине тизили-
шип келедиле. Ортадагъы 
алгъаракъда, бирси экиси 
уа артдаракъ къалып. Топ 
атхан быргъыларын да ёрге 
кётюрюп.

Бизни окопланы аллында 
бир топ бла къауум сол-

дат турадыла. Жанындан 
къарагъан кёрмезча чырпыла 
бла сауутларын букъдуруп 
турадыла. Гитлерчиле аны 
эслемейдиле. Ортадагъы танк 
анга иги жууукълашханды. 
Аны жаланда бир атып, къары-
усуз жерине урургъа керекди. 
Жаланда бир кере. Экинчи 
атаргъа жетишаллыкъ тюйюл-

дюле: заман, онг да боллукъ 
тюйюлдюле.

Танкла уа окопланы биринчи 
тизгинлерине жууукълашхан-
дыла. Бютюнда бек ортада 
келген. Аскерчиле уа: «Къай-
дадыла бизни топчуларыбыз. 
Нек тынгылауну басып тура-
дыла», –  деп тырман этедиле. 
Ортадагъы танк топчуланы 
эслеп, кесин ары таба атады. 
Энди ол аланы малтап кетер 
акъыл этеди. Жаланда бир 
такъыйкъа алгъаракъ атаргъа 
керекди.  Танкчыла бла топчу-
ланы араларында бир бирни 
марау башланды. Бир кесек-
чикге бизникиле алгъаракъ 
болуп атдырадыла. Сагъайып 
тургъан аскерчиле ол жанына 
къарадыла. Анда топну бу-
рунундан аз тютюн чыкъды. 
Сора бир такъыйкъадан бизни 
топчула ёрге-ёрге секирип 
къычырып тебиредиле. Бир 
бирлерин къучакълап. Ара-
ларында бир узун жаш аякъ 
бюгюп тепсейди.

Танкны уа быргъысы да 
энишге салынып, жерге жете, 
къара тютюню барады. Бирси 
эки танк ызларына къачдыла.

Немис танкны топ бла бир 
атханлай кюйдюрюп, ызы 

бла аякъ бюгюп тепсеген жаш 
Огъары Малкъардан Герийла-
ны Юсюпню уланы Къаражау 
эди. Ол урушну биринчи кюн-
леринден окъуна кетген эди 
къазауатха.

Герий улу танкны кюйдюр-
генде, ол тургъан жерге эки 
офицер келеди. Саугъа бе-
рирге къагъытларын хазырлап 
тебирейдиле. Къаражау а орус 
тилни билмегенди. Тилманч 
керекли болгъанда, солдат-
лагъа сора кетип, Темиржан-

ланы Османны табадыла. 
Офицер аны алып барады 
топчула тургъан жербаш юйге. 
Осман, малкъарлы жашны 
аллына барып, тауча салам-
лашхан да, Къаражау, асыры 
къууаннгандан, кесине жер 
табалмай эди.

«Бу офицерле сен танкны 
къалай кюйдюргенинги би-
лирге сюе эдиле», –  дегенди 
Осман.

–  Да, къалай кюйдюрдюм, 
ата жериндеча башын ёрге кё-
тюрюп келе эди, менден сора 
ким барды дегенча. Мен а къа-
рыусуз жерине марадым да, 
алайына урдум. Битеу болгъан 
иш олду, –  деди Герий улу.

Осман Къаражауну сёзле-
рин орусчагъа кёчюргенде, 
алайдагъыла асыры кюлген-
ден, жанларында окопладан 
солдатла окъуна келген эдиле.

Темиржан улу тилманчлыкъ 
жумушун тындыргъандан 

сора ызына къайтады. Ол эки 
офицер а Герий улуна орден 
берирге къагъытланы хазыр-
лай къалгъан эдиле.

Бираздан а немис самолёт-
ла жетдиле, ол тийреге бом-
бала атдыла. Тюз да къыяма 
айланнганча этдиле. Аланы 
ызларындан а танкла. Сер-
мешни уллусу башланды. Топ-
чула къаты уруш этдиле. Ким 
биледи, андан сора да ненча 
танк кюйдюрген эдиле. Кес-
лери да алайда жан бердиле.

Ол жыллада элледе, шахар-
лада да чыпынлагъа тагъыл-
гъан радиола ишлей эдиле. 
Адамла алагъа тынгылап ха-
пар биле эдиле урушну юсюн-
ден. Мухолда аллай жерде 
элчиле жангылыкълагъа тын-
гылай тургъанда эшитедиле 
Герийланы Къаражау Курск 
шахар тийресинде уллу жигит-
лик этгенди деп. Аланы бир-
гелерине Къаражауну эгечи 
Жаппан да болгъанды…

    
ОСМАНЛАНЫ Хыйса. 

Жигит Къаражау
Сау-саламат юйлеринден Уллу Ата журт урушха 

кетип, тауушсуз, хапарсыз думп болуп къалгъанла. 
Сизни хар кюн сакълап турдула атала, анала, эгечле, 
къарындашла, сабийле. Кёп сакъладыла. Кечеле, 
кюнле, айла, жылла сакъладыла. Сиз а къайтма-
дыгъыз. Кетдигиз узакълагъа, кёзкёрмезге. Ачы жара 
сала жюреклеге.

Россейни кюнюне жоралап,  Къашхатауну 
мектебинде «Асфальтда сурат» деген акция 
къуралгъанды. Аны баш мураты ёсюп келген 
тёлю Ата журту ючюн ёхтемленирча этиудю. 
Къызчыкъла бла жашчыкъла, чыгъарма-
чы фахмуларын ачыкълай, Россейни баш 
белгилерин эмда ала Ата журт деген сёзню 
къалай ангылагъанларын кёргюзтюрге кю-
решгендиле. 

Байрам жарыкъ ётгенди. Жауунладан 
сора тийген кюн да алагъа себеплик этгенди. 

Сабийле ишлеген суратла жарыкъ бетли, 
къууанчлы болгъандыла.

Ахырында уа акциягъа къатышхан хар са-
бийге да  саугъала, татлы затла, мороженое 
да бергендиле. 

Акцияны мектепни директоруну окъутуу-
юйретиу жаны бла орунбасары Темуккуланы 
Ариука бла социал педагог Аттоланы Джами-
ля къурагъандыла. 

ХОЛАЛАНЫ Марзият.

Эл мюлк Жангылыкъла

Колледж ачылгъанды

Хочуланы Бекмырзаны жашы Магомет 
1942 жылны 5 июнунда хауа-десант аскер-
леде къуллукъ этерге чакъырылгъанды. 
1943 жылны майына дери Ленинградны 
тийресинде Шимал-Кюнбатыш фронтда 15-
чи гвардиялы хауа-десант дивизияны  къау-
умунда ПТР-ни наводчиги болгъанды. Андан 
сора фронтха тюшгенди, Орёл-Курск дугада 
ПТР-ни бёлюмюню командирине салынн-
ганды. Августну ортасында жаралы болуп, 
Онега шахарда госпитальда жатханды. Сау 
болгъанлай, 1943 жылны ноябринде Карель 
фронтха мараучуланы ротасына сапёрланы 
бёлюмюне жибергендиле. 

Урушну ахырында Магомет Норвегияда 
Киркенес шахарда болгъанды, Хорламгъа 

Москвада тюбегенди. Урушда, урунууда да 
болдургъан жетишимлери ючюн кёп са-
угъала бла белгиленнгенди: Махтаулукъну 
ючюнчю даражалы, Ата журт урушну экинчи 
даражалы орденлери,  «Германияда хорлам 
ючюн», «Бет жарыкълы уруннганы ючюн»,  
«Заполярьени къоруулагъаны ючюн»  май-
далла  эм башхала.

Бизни корр. 

Сыйын кёрюу

Ветераннга – даражалы майдал 
Кёп болмай Чегем районну админи-

страциясыны башчысы  Юра Борсов,  
Россейни кюнюне эм Курск къазауатны 
80-жыллыгъына атап,  Уллу Ата журт 
урушну ветераны Хочуланы  Маго-
метни майдал бла саугъалагъанды. 
Аны юсюнден муниципалитетни пресс-
службасындан билдиргендиле. 

– Фэриде, сен юристлени хазыр-
лагъан ызны сайлагъанса. Бюгюн-
люкде жаш тёлюге бу усталыкъны 
сейири недеди деп айталлыкъса?

– Школда окъугъанымда къалай эсе 
да обществознание дерсни бегирек жа-
ратханма. Бу илмуну юсю бла адам ке-
сини къаллай эркинликлери барлыгъын 
билирге да болады. Кесигиз билесиз, 
жашауда инсанны терслиги да болмай 
тургъанлай окъуна, ол сакъланмагъан 
къыйын болумлагъа тюшюп къалгъан 
кезиуле тюбейдиле. Ма быллай болум-
ладагъы адамлагъа болушлукъ этип 
ишлерге сюеме.

Юрист усталыкъны жамауатны ара-
сында даражасы да барды. Ала тюр-
лю-тюрлю организациялада, правону 
сакълагъан бёлюмледе, халкъла аралы 
компаниялада, башха къырал учреж-
дениялада да кеслерине иш табаргъа 
боллукъдула. Бу усталыкъны сайлагъ-
анны ишсиз къалырма деген къоркъууу 
боллукъду деп айталлыкъ тюйюлме. 
Аны аслам жаш адам сайлагъаны 
белгилиди.

Алай эсе да, хар зат адамны кесини 
къолундады дерге сюеме. Ишинги 
иги билсенг, сенден болушлукъ из-
леп аллынга келгеннге тюз кесингеча 
къайгъырып болушлукъ да этсенг, 
адамла да хурмет берип, багъалагъан 
да этерикдиле. Къайсы усталыкъда да 
алгъа итиниулюк, тюзлюк, ачыкъ ниет-
лилик керекдиле.

Мында окъугъан тынч тюйюл эсе да, 
сайлауума сокъуранмайма. Окъуугъа 
кире туруп, къагъытларымы Москвада 
тёрт вузгъа берген эдим, барысына да 
ётгенме, айыргъан а МГУ-ну этгенме.

– Къыралыбызны эм белгили окъуу 
юйлеринден биринде, уллу шахарда 
билим алгъан жаш адамныча, къал-
лайладыла сезимлеринг?

– Айтханымча, къыйын эсе да, окъ-
ууума кёл салама. Бирсиледен артха 
къалмай, программаны тамамлайма. 
Биринчи курсда юйге тансыкъ болуп 
да бек къыйналгъанма, ата-анамы из-
легенме. Аны себепли айгъа бир кере 
келирге кюрешип тургъанма, болсада 
ол манга азлыкъ этгенди. Юйде бол-
гъанымы билип, къоншуларым да 
тансыкълагъанлары уа хар заманда 

да хычыуунду.
Элде тау сууну татыуу окъуна манга 

башхады. Аны кесигиз да ангылайсыз, 
Москвада, бирси уллу шахарлада ал-
лай таза суу жокъду. Ашны юсюнден 
айтсакъ да, биз юйреннген хантла – ала 
башхадыла. Хычинлени къалай да кеси-
биз этерге кюрешсек да, этни уа мында 
сюйгенингча тапмайса.

– Сенден сора да, таулу къызла, 
жашла уа бармыдыла анда билим 
алгъан?

– Хау, бардыла. Анга да къууанама. 
Сёз ючюн, тенг къызым Жанатайланы 
Азинат Тырныауузданды. Ол филология 
факультетде окъуйду. Бир бирибизден 
узакъ болмай турабыз да, китапха-
нагъа, неда парк тийресине бирге 
барыучубуз. Экибиз бирге болсакъ 
сёлешген да тауча этебиз да, аны ючюн 
да къууанама.

Дагъыда Михиталаны Маликат бый-
ыл юристле хазырлагъан факультетни 
бакалавриятын бошайды. Хасаниядан 
эгешчикле Муртазаланы Марина бла 
Алина да мында билим аладыла.

Мында окъугъан малкъарлыланы бла 
къарачайлыланы «Землячество» деген 
ат бла аралары да къуралгъанды. Анда 
тюрлю-тюрлю тюбешиулеге, жыйы-
лыулагъа да къатышабыз. Сёз ючюн, 
алгъаракъда жай башланнганына атап 
тюбешиу къуралгъан эди.

Бизни республиканы бла Къара-
чайны представительстволары бир 
тюрлю жыйылыу хазырласала, алагъа 
болушабыз, «Элбрусоидни» жумушла-
рына, бирси окъуу юйлени «Земляче-
стволарына» да къатышабыз. Алада 
окъугъан таулуланы, къарачайлыланы 
да танып, ишибизни бир бирге болуша 
бардырабыз.

Быллай тюбешиуле жаш тёлюге 
адет-тёрени, миллет тепсеулени, тилни 
унутмазгъа, бир бирге хурметни кюч-
ленирине себеплик да боладыла. Сёз 
ючюн, Азинат назму окъуса аллай тю-
бешиуледе, анга сюйюп тынгылайбыз. 
Нек дегенде ол асламысында Къулий-
ланы Къайсынны чыгъармаларын тау-
ча айтады. Ёз тилибизде жырлагъанла 
да бардыла, тепсегенле да алай.

Кёп болмай ёзден адетни юсюнден 
тюбешиу болгъан эди да, анда аслам 

затны билгенме. Тёрелерибизге да 
сейир этгенме. «Неме оюн» деген ат 
бла къуралгъан оюнда да нарт сёзлени, 
айтыуланы, энди аз жюрютюле баргъан 
сёзлерибизни, ангыламланы эшитесе. 
Ол да эсингде къалыргъа себепликди, 
андан сора да, аллай бир таулу бирге 
жыйылгъаны кёлюнгю кётюреди эмда 
хычыуун сезимге бёлейди.

«Неме оюнда» жаланда адет-тё-
релени угъай, маданиятны, санатны, 
спортну, кинону юсюнден да барады 
сёз. Сора анда къарачай-малкъар 
тилде сёлешинеди, аны себепли аны 
къурагъанлагъа, бардыргъанлагъа да 
ыспас этерчады.

– Къаллайды бюгюннгю жаш тёлю?
– Мен алай сунама – ол ариу къы-

лыкъда юйреннген, таза ниетде ёсген 
тёлюдю. Ала окъургъа, билим алыргъа 
да сюедиле. Бир бирге не заманда да 
болушургъа хазыр болгъан къылыкъла-
ры да хурметге тийишлиди. 

Аны бла бирге уа бусагъатдагъы 
жаш тёлю алгъан билимин жашауда 
хайырланып, жамауатха хайыр кел-
тирирге, жетишимли болургъа да из-
лейди. Дагъыда бир затны чертирик 
эдим – ала алгъадан да къайсы жолну 
сайларыкъларыны сагъышын эте да 
биледиле. Ол ышан а заманны бошуна 
оздурмазгъа, жетишимли болургъа да 
себепликди.

Сёз ючюн, оруслу къызчыкъла бла 
бирге турама да, не жаны бла да бир 
бирге болушлукъ этерге хазырбыз. 
Бир бирибизни ангылагъаныбызгъа 
да къууанама. Къабарты-Малкъар-
данма десем, алгъа таулула кимле 
болгъанларын билмей тургъанды-
ла, бизни эшитгенле аздыла. Мен 
а алагъа Къулийланы Къайсынны, 
аны чыгъармачылыгъыны, ол жа-
шагъан эмда назмуларында сурат-
лагъан ариу жерледе ёсгеними да 

хапарласам, сейир этедиле.
Сора Чегем чучхурлагъа, тамаша 

табийгъатыбызгъа келирге, кёрюрге 
эмда билирге излегенлери боладыла. 
Абадан тёлюлери мында бола тургъан-
ларыны юсюнден айтып, артда кеслери 
да келирге мурат этедиле.

Хычинлерибизге да сейирлери ул-
луду. Ол жукъа къалай болады, аны 
ичин тылыгъа къалай саласыз деп со-
радыла. Кёргюзтгенибизден сора уа, 
тенг къызыбыз энди Таганрогга юйге 
барсам, анда адамларыма этип сый-
ларыкъма деп да айтханды.

– Бош заманынгы уа къалай хай-
ырланаса?

– Белгилегенимча, окъууум тынч 
тюйюлдю. Артха къалмаз ючюн дерс-
леринги къадалып тамамлагъанлай 
турургъа тюшеди. Биринчи-экинчи 
курсда илму бла кюреширге къоймай-
дыла. Аны сылтауу недеди десегиз, 
профильли предметле аз боладыла. 
Бирси дерсле уа асыры кёпдюле, аны 
ючюн а программада берилген ишлени 
тамамлагъан къыйынды.

Энди ючюнчю курсда илму бла 
кюреширге да сюеме. Ол сынам жый-
ышдырыргъа ахшы себеплик этерикди. 
Бакалавриатны бошасам а, магистрату-
рагъа Москваны юристлени хазырлагъ-
ан къырал академиясына барыргъа 
излейме (МГЮА). Нек дегенде анда 
практика жаны бла юйретиуню айтсакъ, 
сынамлары бийик даражадады. Окъу-
ууму таууссам а, артха республикагъа 
къайтыргъа да угъай дерик тюйюлме.

Бош заманым болса, фотоаппарат 
бла сурат алыргъа сюйюучюме. Та-
бийгъатны, сейир архитектура магъа-
налы мекямланы жаратама. Китапланы 
асламысында тауча окъуйма. Мечила-
ны Кязимни, Къулийланы Къайсынны, 
Зумакъулланы Танзиляны лирикалары 
манга бюгюн жазылгъан кибикдиле.

Малкъар халкъ жомакъланы уа 
сабийлигимден да жаратама. Аланы 
окъуй, бир акъылгъа тюшюнесе, бир 
затха юйренмей къалмайса. Андан ары 
уа не боллукъ болур деп сакълагъан да 
сейирди. Андан къалса уа, детективле-
ни окъуйма.

Мен уллу университетде, шахарда 
окъугъаным – ол жаланда кесими 
жетишимим тюйюлдю. Устазларымы 
юлюшлери да анда уллу болгъанын 
айтыргъа сюеме. Аланы билим, сынам 
даражаларыны да бийикликлерини 
хайырындан репетиторлагъа жю-
рюмегенме. Алай эсе да, ЕГЭ-леде 
бийик жетишимле болдургъанма, сау 
болсунла. Ата-анама да кеси кесими 
билимиме ышанырча кёллендиргенлей 
тургъанлары ючюн ыразыма.

Ушакъны ТРАМЛАНЫ Зухура 
бардыргъанды

 Учунуулукъ

«Сакъланмагъан болумлагъа тюшгенлеге болушургъа излейме»
Жаш тёлюбюз окъууда, ишде да бет жарыкълы бола, бизни кёллендир-

генлей келеди. Бюгюнлюкде аланы танг кесеги къыралыбызны эм белгили 
вузларында билим алгъанлары да ахшы шартды. Аладан бириди Таппас-
ханланы Фэриде да.

Ол Тёбен Чегемде ёсгенди, Нальчикде биринчи номерли гимназия школну 
айырмалы бошагъанды. Аны Бир къырал сынаулада болдургъан жети-
шимлерин да белгилеп айтырчады. Сёз ючюн, обществознаниядан – 89, 
бирси дерследен да сексенден аслам балла алгъанды. Аллай эсеплерини 
себеби бла уа Москваны къырал университетини юристлени хазырлагъан 
факультетини бюджет бёлюмюне кирирге онг чыкъгъанды. Быйыл а ол 
экинчи курсну бошай турады. Биз аны бла студент жашауну бла жаш тё-
люню юсюнден ушакъ этгенбиз.

 Итиниулюк 

УСТАЗНЫ БЛА 
НАСИЙХАТЧЫНЫ 

ЖЫЛЫ 

Лидия Батталовна 1942 
жылда Кёнделенде ту-

угъанды. Аны атасы Баттал 
жангыз къызчыгъына жыл 
да болгъунчу, 1942 жылда 8 
декабрьде, лейтенант чыны 
бла Москваны къоруулай, 
жан бергенди. Анга жаланда 
жыйырма беш жыл бола эди. 
Анасы Энейланы Сохтаны 
къызы Батта уа эл сюйген 
адам болгъанды, кимге да 
тюз оноу эте билген, жанда-
уурлу адам. 

Баттал кеси заманында 
Ленинчи окъуу шахарчыкъ-
да педтехникумну бошап, 
туугъан элинде школда баш-
ланнган классланы окъутуп 
тургъанды. Уллу Ата журт 
урушну аллында уа аны же-
тижыллыкъ школгъа дирек-
тор этген эдиле. Анга, башха 
бир къауум билим бериуде 
ишлегенлегеча, урушха бар-
мазгъа эркинлик берилген 

эди. Алай а ол, Ата журтха 
къоркъуу тюшгенде, элинде, 
жеринде олтуруп туралмагъ-
анды. Архив къагъытлада 
аны къадарыны юсюнден 
«Лейтенант Жанатаев Баттал 
Алиевич – командир взвода 
21 гвардейской стрелковой 
дивизии. Погиб 08.12.1942. 
Уроженец Эльбрусского рай-
она», – деп жазылып турады.

Устазым Жанатайланы 
Лидияны атасы ма ал-

лай адам болгъанды. Ана-
сы Батта уа экижыллыкъ 
къызчыгъы, урушда ёлген 
къарындашыны эки сабийи 
Мариям бла Ахмат да ала 
бла, Къазахстаннга тюшген-
диле. Лидия Батталовнаны 
сабийлиги анда озгъанды. 

Малкъар халкъ Ата журтха 
къайтханда, школну Кёнде-
ленде бошап, Лидия Батта-
ловна Къабарты-Малкъар 
къырал университетни фило-
логия факультетини орус тил 
бла адабият бёлюмюне ки-
рип, анда окъугъанды. Иги-
ден иги тууар дегенлей, узун 
эшмели къаракёз къызчыкъ 
къайда да кёзге терк урунн-
ганы сейир тюйюлдю. Алай 
а сыфатындан сора да, аны 
кесине тартхан кёп къылыкъ 
хунери болгъанды. Бек башы 
уа – билим алыргъа итинме-
клиги. Ол университетни иги 
белгиле бла бошагъанды. 
Ол заманнга юйюр да къу-
рагъанды. 

Баш иеси Аппайланы Ха-
санбийни жашы Тахир 

француз тилден устаз эди. 
Ол кёп жылланы Къабарты-
Малкъар къырал универси-
тетни филология факульте-
тинде студентлеге француз 
тилден дерс берип тургъан-
ды. Аны бла бирге Наль-
чикни экинчи школунда да 
ишлегенди. Аланы тёрт ариу 
да, хурметли да къызлары 
барды. Жарсыугъа, аталары 
дуниясын бир да эртте алы-
шып, сабийле аналарына 
бла ынналарына къысылып 
ёсгендиле. 

Лидия Батталовна бир 
къауум заманны Нальчикде 
школда ишлегенди. Артда, 
анасы ауруп, элге къайтып, 

Кёнделенде жашагъанды. 
Ма ол заманда окъутуп 
башлагъанды ол бизни се-
гизжыллыкъ школда. Орус 
поэтлени назмуларын кёл-
ден сагъатла бла айтыучу 
устазыбызны барыбыз да 
бирча сюйгенбиз. Ол за-
мандагъы устазла дерс тема 
бла чекленмегендиле, ала 
методика излемлени чекле-
рин билимлерине кёре иги 
да кенгертгендиле. Баям, 
андан билгенбиз биз школ 
программагъа кирмеген 
уллу поэтлени, жазыучуланы 
чыгъармаларын, компьютер 
угъай да, телевизор окъуна 
хар юйде болмагъан за-
манлада.

Элде школда бир кесек 
ишлегенлей, Лидия Бат-

таловнаны окъуу эм юйретиу 
жаны бла директорну орун-
басары этгендиле. 1980 жыл-
да уа ол Кёнделенде экинчи 
номерли школгъа дирек-
торлукъ этип башлагъанды. 
Тёрт жылдан Кёнделенде 
тарых эм этнография музей 
ачылгъанды. Ол заманда 
аны анга тамата этгендиле. 
Музейни мурдорун салгъан 
Улакъланы Магометгерийни 
жашы Зейтун болгъанды. 
Белгили устаз, тарыхчы, 
этнограф. Ол къайда алдан 
окъуна экспонатланы жый-
ып, элни тарыхыны юсюнден 
китап да жазып, аны бла 
бирге къартладан эшитген 
жомакъларын да китап этип, 
келлик тёлюлеге уллу саугъа 
этгенди. Ол юйню ишлеуге 
аны кёп къыйыны киргенди. 
Элибизни хапарын айтып, 
алай илхам берип тургъанды 
ол жаш адамлагъа.

Лидия Батталовна му-
зейге жыйырма жылны 

ичинде таматалыкъ этгенди. 
Тюрлю-тюрлю сылтаула бла 
аллай культура мекямланы 
бирге къошуу башланнган-
да, 2004 жылда маданият 
министерствону буйругъу 
бла, башындан суу барады 
деп, Кёнделенде музейде 
болгъан миллет ырысхыны 
асламысын Элбрус муни-
ципал районну краевед му-
зейине ётдюргендиле, бир 
къауум затны уа Нальчикде 
Миллет музейге бергенди-
ле. Ол жарсыулу ишден 
сора, Лидия Батталовнаны 
да ишлерге Миллет музейге 
кёчюргендиле. Ол, анда бир 
кесек ишлегенден сора, со-
луугъа кетгенди. 

Биз, аны окъуучулары, не 
заманда да ыразылыкъ бла 
сагъынабыз устазыбызны, 
орус адабиятны сюйдюрге-
ни, орус тилни тасхаларын 
ачханы ючюн, башха адам-
лыкъ дерслери ючюн да.

Ол аламат юйюр ёсдюр-
генди. Бюгюн аны къызла-
ры миллет сюйген инсан-
ладыла. Элде ёсгенликге, 
тёртюсю да музыка билим 

алгъандыла. Устазым, бизге 
эсгертиучюсюча, аланы да 
алай юйретгенди: не тюрлю 
усталыгъы болгъан адам да 
маданиятдан, адабиятдан 
иги хапарлы, билимли болур-
гъа керекди деп.

Аны тамата къызы Бэла 
врачды. Кёп жылланы 

Нальчикде терк болушлукъ 
берген станцияда ишлеп 
тургъанды. Жашы Байда-
ланы Мухаммат окъургъа 
Москвагъа тебирегенде, 
биргесине барып, бюгюн да 
анда ишлеп турады. Жашы, 
келини Яна да врачладыла. 
Бу озгъан жукъгъан аурууну 
заманында ала барысы да 
пандемия бла кюрешген-
диле. 

Лидия Батталовнаны экин-
чи къызы Фатима уа агро-
номду. Чегем шахарда уста-
лыгъына кёре ишлейди. Ол 
эки къызны анасыды. Алима, 
Жаннета да студентледиле. 
Амина Беккиланы келинле-
риди. Ол быстыр тигиу жаны 
бла дизайнерди. Исса бла ол 
Лейля, Рашид, Жамиля деп, 
юч аламат сабийни ата-ана-
сыдыла. 

Юйюр кичиси Лейля ана-
сыны, атасыны, аппасыны 
ызлары бла баргъанды – ол 
устазды. Нальчикде отуз 
ючюнчю номерли школда 
ишлейди. Ол Атмырзаланы 
Таукъан бла эки къыз ёс-
дюргенди. Ала врачладыла: 
Амина – невропотолог, Да-
рина уа – жукъгъан ауруула 
жаны бла. 

Туудукъларыны юсюнден 
айтса, устазымы бети жарый-
ды. Ала барысы да билим 
жолунда жетишимлидиле. 
Бир кере, туудугъу Москвада 
окъуугъа киргенде, аны бир-
гесине барып, тап орнатып 
келгенде: «Жарсып турама. 
Сабийди. Анда бир гитче 
ишчик тапсам, къатында 
турлукъ эдим», – деген эди 
устазым. 

Бирде мен жангы юйге 
кёчеме. Кёчгеними экин-

чи кюнюнде, жангы эшикни 
киритин эталмай, ишге уа 
барыргъа керек болуп, чыгъ-
ама. Сора устазыма тюбеп 
къалама. Былай-былай, эши-
кле да ачыкъ тургъанлай, 
кетип барама дейме. Келге-
нимде, ол кийиз чулгъамгъа 
олтуруп, китап окъуй тура 
эди. Ол мени аягъан этгенди 
ол кюн! Ма аллай къайгъ-
ырыулу адамды. Туугъан 
кюнюме келип, къууандыр-
гъаны, ариу айтханы уа не 
багъасы барды?!

Кюнде тюбемесем да, жыл 
сайын окъуна кёрмесем да, 
хапарын соргъанлай турама. 
Билеме, дунияда мени бир 
къыйын кюнюмю жарыты-
рыкъ адамым барды – уста-
зым Лидия Батталовна.

МУСУКАЛАНЫ Сакинат.

– Мадина Ибрахимовна,  
сабийле бла ишлеген затла-
рыгъызны юсюнден айтсанг 
эди? 

– Керексиз, атылгъан  зат-
ладан кашпо, панно, ахча 
жыяргъа тюрлю-тюрлю орун-
чукъла, бохчала, гюллеге 
орунла этебиз. Аланы барысы 
бла да юйде хайырланыргъа 
боллукъду. Аллах айтса, жан-
гы иш да башларыкъма. Ол а 

не затды десегиз, кружогумда 
сабийле аталары-аналары 
бла бирге къурарыкъдыла 
дунияны сейирсиндирирча 
ариу затланы. 

Нек келгенди бу проект эси-
ме? Билемисиз, бусагъатда 
бир юйюрде жашагъанлыкъ-
гъа, адамла бир бирлерин иги 
танымайдыла. Атала – анала 
кюн сайын ишлеринде, бала-
чыкъла уа окъуу къазауатда, 
жашаргъа уа заман жокъ…
Бирге жыйылып олтурур-
гъа, ушакъ этерге неда бир-
ге музыкагъа тынгыларгъа, 
солургъа, кружокгъа бирге 
жюрюрге – была бош затла 
тюйюлдюле. Сабий жюрек 
жылыуну излейди, бирге жо-
макъ окъусагъыз, къалай 
къууанганын кёрлюксюз. 

– Сиз къайда окъугъан-
сыз?

– Бизни университетни хи-
мия факультетин бошагъанма. 

– Мен да! Алан, бирде сагъ-
ыш этеме: бизни факуль-
тетден сора химик болгъан 
инсан болурму?

– Мен школдан сора къай-
ры барыргъа билмей эдим, 
хо, бийик билимим болсун 
деп, университетге ол акъыл 
бла кирген эдим. Бусагъатда 
къарайма да, кёп сабийле 
ким боллукъларын бешинчи 
– алтынчы класслада окъуна 
айталадыла. Алгъын алай 
тюйюл эди, кёпле бийик билим 

алыргъа итине эдиле ансы, 
неге фахмулары болгъанын 
ангыларгъа кюрешмей эдиле. 

– Бу арагъа уа къалай кел-
ген эдигиз?

– Билемисиз, «биз сабийле-
ни окъутабыз, юйретебиз» деп  
айтыргъа бек сюебиз. Алай 
ала бизни къалай айнытханла-
рыны юсюнден а айтмайбыз. 
Мени тюрлендирген, ёсдюр-
ген да сабийлерибиздиле. Биз 
юч жаш ёсдюребиз, шукур Ал-
лахха. Мен бир кюн ишлеме-
сем да, сабийлени атасы хар 
затыбызны да жетишдиреди. 
Алай декретде болгъанымда 
къумачха накъышла салыргъа 
юйренеме, къагъанакъгъа 
керекли затланы да тигип 
башлайма, кёп тюрлю мате-
риалладан гюлле да эте эдим.

Гинжилеге жетгенимде уа, 
ангылайма: бу сюймеклик жю-
регимде терен тамырла жи-
берликди. Ол кезиуде сабийле 
бу арагъа жюрюй эдиле: мын-
да школгъа да хазырлайдыла. 
Кюнлени бир кюнюнде араны 
директору Мисирланы Фари-
дагъа барама да, сабийлени 
къол усталыкъгъа юйретирге 
сюеме, дейме. Ол а, ыша-
рып: «Юйрет», – дейди. Ол 
2020 жылда болгъан эди, 
андан бери окъуучуларым бла 
чыгъармачылыкъны дуния-
сындама.

– Курслагъа жюрюгенми-
сиз?

–  Бир кюн да угъай. Интер-
нетде тюрлю - тюрлю гинжиле-
ге къарагъанма,барысындан 
да бегирек Татьяна Коннэни 
гинжилерине бюсюрегенме. 
Алай андан гинжи сыфатла 
«урламагъанма», кесим къу-
рагъанма хар бирин. Къумач-
дан тёммегин, башын, къол-
чукъларын, аякъчыкъларын 
тигип, ичин тыкъ синтепон 
бла толтурама. Сора кийиз-
ден чурукъчукъла тигеме, 
тюрлю – тюрлю къумачладан 
жыйрыкъчыкъ, сумкачыкъ, 
башчыгъына къалпакъчыкъ 
этеме. Чач къыркъыучу, тиги-
учю, чурукъчу  да менме! Бир-
лерин сатханма, башхаларын 
саугъалагъанма. Бусагъатда 
юйде жаланда бир гинжим 
барды. 

– Сабийле уа сюйюп келе-
мидиле кружогугъузгъа?

– Хау. Аны къой да, манга 
битеу жашауларыны юсле-
ринден хапарла айтадыла, 
жашырын затларын окъуна 
ышанадыла. Сау болсунла. 
Мен сабийлени бек сюеме, 
ала аны сезедиле. 

Аталагъа-аналагъа уа ангы-
латама: сабийлени бармакъ-
лары тепгенде мыйылары 
айныйды. Аны юсюнден кёп 
къыраллада тинтиуле барды-

рылгъандыла, ол шарт тох-
ташдырылгъан затды. Мени 
акъылыма кёре, сабийле къу-
уанып жашаргъа керекдиле, 
чыгъармачылыгъ а къууанч-
ды, насыпды. 

– Сизни юч жашчыгъыгъ-
ыз неге бек къууанадыла?

– Мени атама бла анама 
барсала, учхан сунарсыз ала-
ны. Атам Ботталаны Ибрахим 
бек таза ниетли, чомарт, кимге 
да игилик тилеген адамды, 
биз тамата жашха да Ибрахим 
деп аны ючюн атагъанбыз, 
аппасына ушасын деп. Анам  
Жангоразланы Роза уа туу-
дукъларын чексиз къубултады, 
аны ючюн ала ыннаны бек 
сюедиле. 

– Мадина Ибрахимовна, 
сизни баш иегиз Хаджиланы 
Мурат а ишигизге къалай 
къарайды?

– Ол да, юч эгечим, атам- 
анам, жууукъларым- тенгле-
рим да жаланда бир кере окъ-
уна мени арсарлы этмегенди-
ле, къуруда кёллендиргенлей 
тургъандыла. Арада   директор 
Фарида Магомедовна, ишчи 
тенглерим да ариу сёзлерин 
къызгъанмайдыла. Барысы 
да сау болсунла.  

БАЙСЫЛАНЫ Марзият. 

МЮЛКДЕ
«Совет власть тохташханда, байланы-

бийлени малларын Хаймаша сыртында 
жыйып, эллеге юлешедиле, колхозла 
къураладыла. Бизни мюлкню малы-
заты жокъ эди. Алгъа «Тохай артель» 
деп атайдыла, сора «Къызыл Малкъар» 
дейдиле. Элден 300 мал жыядыла 
колхозгъа, кесим сюйген адамланы 
да нёгерге алыргъа эркин этип, мени 
башчыгъа саладыла», - деп эсгере эди 
Масхут. 

Жашау аз-аздан тюзеле барады. 
Масхут да Бёзюланы къызлары Къудас 
бла юйюр къурайды. 1942 жылда уа беш 
сабийни атасын фронтха чакъырадыла. 
Ол кезиуге Масхут колхозда юч жюз 
малны тёрт мингнге жетдирген эди. 
Алагъа къараргъа къартла къаладыла. 

Биргесине баргъанла уа барысы да 
малчыла, уруш эте билген бири жокъ. 
Аланы Тихорецкге келтиредиле, артда 
уа Чечен жанына элтедиле, ай бла 
жарымны юйретип турадыла. Алайдан 
жолгъа атланадыла да, Бакугъа жаяу-
лай жетедиле. Анда уа поездге олтуруп, 
Новороссийскге элтедиле. 

КЪАЗАУАТДА
Жетинчи октябрде, къар, жауун 

къатыш жауа тургъанлай, нёгерге 
эки дюгерли жашны берип, Масхутну 
тасхагъа жибередиле. Ингирликде, 
атышыу тохташханда, немислиле 10-15 
метрде къалауурларын къоюп, солуй 
эдиле. Тыншчыкъ барып къарасала, 
индекде, шинельлери бла башларын 
жабып, ючеулен жукълап турады, бир 
быстырда азыкълары да салынып. Иги 
тюрслеп къарагъанда – билеклеринде 
къара жорла. 

«Экибиз ушкокланы тартып турабыз, 
бирибиз а индекге тюшюп, сауутларын 
алабыз», - деп, оноу этебиз. Нёгерле-
рим биз, уллу санлы адамла, быланы 
уятып къоярыкъбыз, сен тюш деп, 
мени жибередиле. Шинелими да те-
шип, тюшеме. Биринчи автоматларын 
ётдюреме, ызы бла немислилени уя-
тама да, аллыбызда сюрюп келебиз. 
Подполковник аланы кёргенде, айхай 
да, къууанады. «Была сизге, юйюгюзге 
саулай къайтсагъыз, алтынны орунуна 
боллукъдула», - деп, ючюбюзге да 
къагъытла жазып береди», - деп эсгере 
эди Масхут.

17 октябрде Батча улу жаралы бо-
лады. Жууукъда ротаны командири, 
политрук, врач да кеслерине чакъ-
ырадыла. Баш кётюрюр амал жокъ 
эди – окъла, жауун кибик, жауадыла. 
Алагъа бауурундан сюркелип жетеди 
да, доктор жарасын байлайды. «Тюзюн-
лей штабха бар, энди сен мында этерик 
жокъду», - деп, командир къазауатдан 
эркин этеди. 

КЪОРКЪУУ
Къарыусуздан, сора, къазауат бошал-

са, бизникиле былайда болурла деген 
акъыл бла бир уллу терекни эки тамыр 
ортасына башын терен салып жатады. 
Сууукъ болгъаны ючюн жараны ачыт-
ханына тёзерча эди, жукълап къалады. 
Уяннганында – тёгерек шош. Былайда 

къалгъаныма терс болдум, деген сагъ-
ышла бла жолгъа атланады… Кесиники-
лени табаргъа керекди. Алагъа эки-юч 
километрден жетеди. Къалауурла аны 
кёргенлей: «Ма, Батчаев келди!» - деп 
таныйдыла. 

Эрттенликге уа жарасы аурутуп 
башлайды, командири жол нёгери бо-
луп, госпитальгъа жетдиреди. Анда уа 
кими бутундан, кими къолундан, кими 
башындан жаралыла, саула – жюрю-
ялмагъанланы носилкала бла неда 
арбала бла ташый. 

Алайдан а кетерге керекди. Бир 
черекни жагъасы бла барадыла, бир-
де суугъа кирирге да тюше. Андан 
чыкъсала, суу чурукъларыны башлары 
бла тёгюледи, артда уа ала къатханча 
боладыла. Бир жанындан ала, бирси 
жанындан – жарасы, атлам этерге онг 
жокъ. Андан ары баралмазын ангылай-
ды, акъырын болуп, башхалагъа да хата 
келтирмез ючюн, бираз къарыу алыр 
муратда кечени суу жагъада ётдюрюр-
ге, эрттен бла уа жолгъа чыгъаргъа 
мурат этеди. Узакъ бармай а – бир кёл. 
Аны жанында уа бир уллу терек аууп. Ке-
чени алайда ётдюрюрге таукелленеди, 
алай ач, къарыусуз да болгъан аскерчи 
жукълап къалады. 

Эрттенликде танг жарый башлагъан 
заманда нёгерлери кетген жол бла ким-
ле эсе да бара тургъанларын кёреди. 
Иги тюрслеп къараса… немислиле. Не 
этерге билмейди. Кийимлерин шине-
лине жыйып, терекни тюбюне букъду-
рады.  Немислилеге  кесин эслетмей, 
ингирге дери кёлню ичинде, башын 
терекни тамырларындан къаратмай, 
къарангы болгъандан сора уа терекни 

тюбюнде бугъунуп, ыйыкъ чакълы за-
манны турду. Сора душман агъызмаса 
да, ачлыкъ жойдурлукъду деп, къадар-
гъа ышанып, къызыл аскер болгъан 
жанына атланады. 

ГОСПИТАЛЬДА 
Немислилени постларына жетеди. 

Къалауур болмагъан жерни марап, 
алайтын къутулады. Бара баргъанда, 
кесиникилеге жетеди, алай алагъа да 
тюзюнлей алларына чыгъып къалыр-
гъа жарамайды, танымазла, атдырыр-
ла. Бир узун чыбыкъны алады,  аны 
къыйырына пилоткасын къысып, ёрге 

кётюреди. Бизникиле аны кёредиле, 
тёгерегин аладыла, документлерин 
сурайдыла, аланы жангызда штабда 
кёргюзтюрюн айтады. Элтедиле, анда 
уа командири таныйды, анга ишни бо-
лушун ангылатады. Командири кесини 
ашындан сыйлайды, сора бир солдатны 
чакъырып: «Муну полевой госпитальгъа 
элтип кел, расписка алып къайтыр-
са», - деп буюрады. Анда жарасына 
къарайдыла, жангыдан байлайдыла. 
Кече бла уа, машиналаны душманнга 
билдирмезча чыракъларын да жандыр-
май, Гюржюге Цхалтубо деген жерге 
келтиредиле. 

Юч ыйыкъдан жаралары бир кесек 
ышыкъ болгъандан сора, ингирде 
жыйылыу этедиле, анга командирле, 
докторла да келедиле. Урушха къайтыр-
гъа жараулуланы – бир жанына,энди 
ушкок кётюралмазлыкъланы уа  бирси 
жанына жыядыла. Масхутну экинчи 
къауумгъа къошадыла, снарядмы эди, 
топму эди атылгъанда, къолуна хата 
тюшгенди, топну кесеклери уа дагъыда 
чархына, санларына чачылгъандыла. 

ЮЙЮРЮ
Туугъан жерине къайтханда, халкъы 

жокъ – кёчюрюлюп. Жууукъларыны 
юсюнден хапар излей, ала Ош об-
ластьны (бусагъатда Баткен область) 
Кызыл-Къая шахарына тюшгенлерин 
тохташдырады. Заманын оздурмай, 
юйюрю болгъан жерге атланады - уруш, 
къыйын жол, жаралары къарыуун ал-
гъан адам атасына, эгечи Аминатха, 
юйдегисине, сабийлерине тюбегенде, 
жюреги жарыйды. Ол эм насыплы такъ-
ыйкъаладан бири эди. Жарсыугъа, ана-

сы кёчгюнчюлюкге дери ауушхан эди. 
Уруш бошалгъанлай алагъа къа-

рындашы Мута да къошулады, ол 
къазауатны ахырына Хорламгъа дери 
фронтда тургъанды, лейтенант чын ал-
гъанды. 1957 жылгъа дери Къыргъызда 
колхозда уруннганды. Кёчгюнчюлюкде 
юйюрге дагъыда эки сабий тууадыла: 
Салых бла Асият.

ДЕРСЛЕРИ 
Туугъан эллерине къайтханда, Масхут 

урушха дери ишлеп тургъан «Къызыл 
Малкъар» колхозгъа киреди, къой эмда 
къочхар сюрюулени кютгенди.  

Къудас а, туудукълары эсгергенча, 
ишге къаты, огъурлу адам болгъан-
ды. Жети сабийни ёсдюргенди, юйге 
къарагъанды, кёп таулу тиширыулача, 
жюнден абериле эшгенди. Сабийле бла 
туудукъла къара эрикден мырзайын бек 
сюйгендиле. 

Масхутну бла Къудасны ауруп бир 
адам да хазна кёрмегенди, ол угъай, 
80 жылы болгъанда окъуна, Масхут 
газетлени кёзюлдюреуюксюз окъугъ-
анды. «Коммунизмге жолну» хазна бир 
номерин къоймагъанды. 

Туудукъларына аскерге письмола жи-
берип тургъанды, алагъа кеслерин къа-
лай жюрютюрге керек болгъанларын 
юйретгенди, насийхат этгенди. Бек би-
ринчи уа, сабыр болурларын излегенди. 
Аланы аскерге ашыргъан кезиулеринде 
уа жол ахча бергенде, бир сомну энчи 
узатып болгъанды. «Эки жылдан муну 
къолума тутдур», - деп. Огъурлу къарт 
жанындан сюйген туудукълары артха 
сау-саламат къайтсынла деген акъыл 
бла этгенди алай. 

Сабийлерин бла туудукъларын, ала-
дан туугъанланы да адамлыкъгъа юй-
ретирге итиннгенди. «Тукъумугъузгъа 
айып келтирмезча жюрютюгюз кеси-
гизни. Ётюрюк айтмагъыз, урламагъыз-
тырнамагъыз, кеси къыйыныгъыз бла 
жашагъыз. Башха адамгъа бойсуну-
угъа кирмегиз, ол заманда инсанлыгъ-
ыгъызны тас этериксиз. Кесигизден 
къарыусузну да басынчакъламагъыз, 
намысын тюшюрмегиз, хурмет эте 
билигиз», – деп, ол насийхат сёзлени 
терк-терк къайтара тургъанды. 

ОГЪУРЛУЛУКЪ 
Билимни бек багъалагъанды, ол 

да, Къудас да жашларын, къызларын 
да окъутургъа кюрешгендиле, аланы 
барысы да усталыкъ алып, уруннган 
жерлеринде ыспас да тапхандыла.  

Масхут дуниясын 1990 жылда алыш-
ханды, Къудас андан сора бир жыл бла 
эки айны жашагъанды. Бир бирлери 
бла ала бир заманда да даулашмагъ-
андыла, къарамларындан ангылагъан-
дыла айтырыкъларын, бир бирлерин 
багъалагъандыла, аягъандыла. Ала жу-
уукъларыны, сабийлерини бла туудукъ-
ларыны, учхунларыны, къоншуларыны 
эслеринде огъурлу, жарыкъ адамлача 
къалгъандыла. 

Аланы арбазлары сабийледен бош 
бир заманда да болмагъанды. «Арба-
зыбызны бир жанында къалын, тюз да 
кюйюзча, жумушакъ кырдык ёсгенди. 
Биз а, орамны сабийлери, барыбыз да 
алайда ойнаргъа сюйюучю эдик. Ол 
кырдыкга жыгъылгъанлыкъгъа, ачыгъ-
ан да этмей эдик. Ала уа, бизге къарап, 
ышарып, къууанып тургъандыла, дау-
урубуз, къычырыкъ-хахайыбыз ючюн 
бир заманда да хыны этмегендиле. Ол 
угъай, аммам бизге мырзай, бёрекле 
этип, сыйлап болгъанды. Къарт болгъан 
жерде берекет да болады деп, бошдан 
айтылмайды, ала тёгерекге, къаллай 
эсе да, энчи нюр тёкген эдиле». 

КУЛЬЧАЛАНЫ Зульфия.

2023 жылны аллындан 
башлап республикада 1847 
юйюр сабий туугъандан сора 
бир кере берилиучю посо-
бияны алгъандыла, быйыл 
аны ёлчеми 23 минг сомду. 
Ол мурат бла Социал фонд 
42 миллион сом бёлгенди.  

Тёлеуню алыр ючюн инсан 
ишлеген жерине барыргъа 
керекди. Бир жерде иш-
лемегенле фондну клиент 

службасында неда  къырал 
жумушланы порталыны юсю 
бла заявление жазаргъа 
тиийшлидиле. Бу жумушну 
сабий туугъандан сора алты 
айны ичинде толтурургъа ке-
рекди. Пособияны бериуню 
юсюнден оноу заявление 
жазылып, битеу керекли до-
кументле да берилген эселе, 
оноу 10 ишчи кюнню ичинде 
чыгъарылады. Къагъытла 

жетишмеселе, аны болжалы 
20 кюннге дери созулургъа 
боллукъду. Бу ахча россейли 
юйюрлеге аланы файдала-
ры къаллай бир болгъанына 
къарамай бериледи, ол ата-
анала, опекунла, баланы 
алып ёсдюргенлеге да тёле-
нирге боллукъду.

ХАБИБУЛЛАХЛАНЫ 
Зульфия.

Социал фонд

Тёлеуле заманында бериледиле

Адабият сёзню сюерге, 
багъаларгъа юйретгенди

Заман бара баргъаны къадар озгъан жылланы эсгериу 
бир татлы ууахты болуп къалады. Эсинге сен сюйген, 
тансыкъ адамла тюшедиле. Аланы араларында устазла-
рыбыз энчи жерни аладыла. Мени аллай адамларымдан 
бири Жанатайланы Батталны къызы Лидияды. Ол мени, 
таматаракъланы, ызыбыздан келген тёлюлени да орус 
тилден бла адабиятдан окъутханды. Орус поэзияны, 
прозаны да иги билген устазыбыз бизни да юйретгенди 
адабият сёзню кючюн билирге, сюерге, багъаларгъа.

Къадар

Аты иги бла 
айтылгъанлай турады

Батчаланы Къарабийни жашы Масхут 1903 жылда Къашхатауда туугъанды, 
Ата журт урушха дери «Къызыл Малкъар» колхозда ишлегенди, урунууда 
жетишимлери ючюн кёп кере саугъаланнган да этгенди. 1939 жылда уа аны 
Москвагъа ВДНХ-гъа жибергендиле.  

Уруш башланнганлай, 1942 жылда аскерге чакъырылгъанды. Махтаулукъну 
экинчи эм ючюнчю даражалы орденлери, Уллу Ата журт урушну 2-чи дара-
жалы ордени бла да саугъаланнганды. 

Масхут насыплы къадары болгъан адам эди – урушну, кёчгюнчюлюкню 
да азабын чегип, юй бийчеси бла жети сабий ёсдюргенди, 87 жылында ау-
ушханды. Аны 35 туудугъу барды, аладан туугъанла да 60-дан асламдыла. 

«Окъуучуларым бла бирге 
чыгъармачылыкъны дуниясында жашайма»

Быйыл  Россейни Жарыкъландырыу эм илму  мини-
стерствосу «Жюрегими сабийлеге саугъалайма» деген 
эришиуню онтогъузунчу кере бардыргъанды. Анда 
Элбрус муниципал районну Сабийлени эм жаш тёлю-
ню чыгъармачылыкъларын айнытыу араны методисти 
Хаджиланы Мадина «Дебют» бёлюмде  хорлагъанды. 
Ол бюгюн бизни ушакъ нёгерибизди.

З А М А Н

Хазырланыу

 Эришиу 

Уллу, гитче да 
зауукълукъ табарча

Тырныаууз шахарны сабий пар-
кы къуралгъанлы кёп жыл болады. 
Ууакъ сабийлери бла анала кёп 
келедиле бери солургъа. Алай 
аны тёгереги, аттракционлары да 
заманнга кёре эски болгъан эдиле. 
Ахыр кере паркны тапландырыу 
ишле жыйырмадан артыкъ жыл 
мындан алгъа бардырылгъан эди-
ле. Аны хар жылдан жангыртып, 
керекли затларын тюзетип, кечине 
келгендиле. Алай  быйыл  федерал 
программа бла бу объектде жан-
гыртыу ишле  башланнгандыла. 

Паркны таматасы Пашаланы 
Батыр билдиргеннге кёре, бу-
сагъатха дери кёп иш этилгенди. 
Районну администрациясыны 
таматасы Сотталаны Къурманны 
болушлугъу бла мында  67 терек-
ге кереклисича къаралгъанды. 
Артыкъ бутакълары кесилип, 
тийишли халгъа келтирилген-
диле. Чыракъ ызла  толусунлай 
жангыртылгъандыла. Энди  жаяу 
жолчукълагъа бла майданнга 
плитка салынырыкъды. Фон-
тан ишленирикди. Дагъыда тёрт 
гитче архитектура форма салы-
нырыкъды. Къыллаучала, гитче 
сабийчиклени булжутурча затла  
ишленирикдиле.

– Мен мында ишлегенли жый-
ырма юч жыл бола келгенди. Не 
заманда да солургъа келгенлеге 
бет жарыкълы тюбеп, жарсыт-
май, солуп кетерча  амалла 
къурагъанбыз. Мындан ары да, 
сабийлерибизни компьютерле-
ден айырып, эртте заманладача, 
ойнатып, зауукълу солутуп ашы-
ралсакъ, тюз жумуш этгенибизге 
ийнанырыкъма. Жаш анала 
да бизге сюйюп келип, солуп, 
балаларыны ойнагъанларына 
къууанып кетерле деп ышанама!» 
– дейди Паша улу. Тапландырыу 
ишле  заманында бошалып, сен-
тябрьде парк ишлеп башлар, деп 
ышанадыла тырныауузчула. 

Бу материалны редакциягъа 
Тырныаууздан Темуккуланы Аси-
ят жибергенди.

Ляна Артуровна Къабарты-Мал-
къарны атындан энди сагъынылгъан 
конкурсну ахыр кесегине къатышы-
рыгъы да белгиленнгенди. Ол а Тула 
шахарда 28 сентябрьден экинчи ок-
тябрьге дери озарыкъды. Россейни 
саулай да субъектлеринден а анда 
хунерлерин 89 адам ачыкъларыкъды.

Эсгерте кетейик, «Жылны устасы» 
эришиу федерал даражада  быйыл 
ючюнчю кере бардырылады. 2010 
жылда анга билим бериуню бу бёлю-
мюнде ишлеген 2046 уста къатыш-
ханды. Былтыр а хунерлерин быллай 

конкурсда сынаргъа излегенлени 
саны 2784 адамгъа жетгенди. Быйыл 
а эришиуге къатышыргъа сюйгенле-
ни тизмеси иги да кёбейгенди – анга 
3917 уста бергендиле кеслерини за-
явкаларын.

Конкурсха тири халда къатышхан-
лагъа уа Брянск область, Чуваш Ре-
спублика, Москва, Белгород область 
саналгъандыла. Аланы санында 
Къарачай-Черкес да барды. Къарын-
даш республикадан эришиуге къа-
тышыргъа хазырлыкъларын 187 уста 
билдиргендиле.

Регион урумну озгъан кесегинде 
устазла эки ишни тамамларгъа керек 
болгъандыла. Эм алгъа ала окъуучу-
ларын къалай хазырлагъанларыны 
юсюнден видеопрезентацияларын 
кёргюзтгендиле. Ызы бла уа ала ма-
стер-класслада кеслерини усталыкъ 
хунерлерин ачыкълагъандыла.

«Жылны устасы» конкурс «Про-
фессионалитет» федерал проектни 
чеклеринде бардырылады эмда орта 
усталыкъ билим бериуде  кадрланы 
кёбейтиуге бла аланы айнытыугъа, 
чыгъармачылыкъ байламлыкъланы 
кенгертиуге, жангы башламчылыкъла 
бла байламлы сынамгъа тюшюнюрге, 
жетишимлени да кёргюзтюрге себе-
плик этеди. Эришиу РФ-ни Жарыкъ-
ландырыу министерствосуну, Жа-
рыкъландырыуну Къырал универси-
тетини, Билим бериуню Битеуроссей 
Профсоюзуну тутхучлулукъ этиулери 
бла къуралады.

2022 жылда аны федерал урумунда 
Информациялы технологияланы Дон-
дагъы колледжини устазы хорлагъан 
эди. Аны себепли быйыл эришиуге 
къатышханлагъа къонакъбайлыкъны 
Тула область этерикди. Эришиу Орта 
усталыкъ билим бериуню кюнюн бай-
рамлаугъа аталлыкъды. Андан сора 
да, быйыл жангылыкъ да барды. 2023 
жылдан башлап, «Жылны устасы» 
конкурсда хорлагъан адамгъа ахча 
саугъа - 200 минг сом берилликди.

ТРАМЛАНЫ Зухура.

Футболчуланы  
жаш тёлюсю

«Спартак-Нальчик» сабий-жаш тёлю спорт 
школ 2014 жылда къуралгъанды, 2015 жылда уа 
аны «Спартак-Нальчик» футбол клубха къош-
хандыла, алай бла ала ишлерин профессионал 
халда бардырып тебирегендиле.

Бюгюнлюкде спорт школда республиканы 
битеу районларындан бла шахарларындан 
340 сабий жюрюйдю.  Аланы 16 тренер юйре-
теди. Аланы араларында «Сыйлы» деген атха 
тийишли болгъанла,  кеслерини заманында 
премьер-лиганы къауумунда ойнагъанла да 

бардыла. Школ ишлеген заманны ичинде аны 
футболчулары 370 битеуроссей эм республи-
калы эришиулеге къатышхандыла, аладан 
90-да биринчи жерлени алгъандыла, 80 кере – 
экинчиле, 110 кере да ючюнчюле болгъандыла. 

Россейни биринчилигине 
атланырыкъдыла

Краснодарда женгил атлетикадан СКФО-ну 
бла ЮФО-ну чемпионатлары бардырылгъан-
ды, анга 500-ден аслам эм кючлю спортчу 
къатышханды.

Республикабызны келечилери аслам май-
дал къытхандыла. «Алтынланы» кеслерини 
ауурлукъларында Ахметланы Хасан, Дамира 
Шибзухова, Даниил Хирьянов, Артём Морсаков 
алгъандыла. Кюмюш майдалла – 13, «дом-
макъла» да 10 болгъандыла. Эки атлетибиз 
Россейни 18 жыллары толмагъан спортчуланы 
араларында боллукъ биринчилигине айырыл-
гъандыла, дагъыда бири къыралны 20 жылла-
ры толмагъан спортчуланы араларында бар-
дырыллыкъ чемпионатына къатышырыкъды. 

Тийишли саугъа
КъМР-ни Спорт министерствосуну тхэквон-

додан олимпиада  резервни школуну тренери 
Тикаланы Идрис бу кюнледе РФ-ни  Спорт 

министерствосуну 1-чи даражалы диплому 
бла саугъаланнганды. Быллай сыйгъа ол 
тхэквондодан Россейни биринчилигинде 
чемпионну хазырлагъаны ючюн тийишли 
кёрюлгенди. Ол юйретген спортчу Элина Тха-
моковагъа эришиуледе жетген болмагъанды, 

Россейни тхэквондодан (ВТФ) биринчи-
лиги  8-14 июньда Ростов областьны Шахты 
шахарында ётгенди. Анга къыралны 60-гъа 
жууукъ регионундан 12-14 жыллары толгъан 
800 жаш спортчу къатышханды. 

Энди Элина тренери бла бирге халкъла 
аралы эришиулеге къатышырыкъдыла. Ала 
29 июньда Тайландда бардырыллыкъдыла. 
Августда уа ала  дунияны чемпионатына 
барлыкъдыла. Эришиуле Босния эм Герце-
говина боллукъдула.

Бизникиле – эм кючлюле
Россейни кюнюне аталып, Нальчикде «Ка-

исса» шахмат арада эришиу  къуралгъанды. 
Анга Къабарты-Малкъардан, Къарачай-
Черкесден бла Шимал Осетия-Аланиядан 
60 спортчу къатышханды. Анда биринчи 
жерни спортну устасы, шахматланы ветераны 
Чамал Гедгафов алгъанды, экинчи жерге 
Нальчикден жаш спортчу Текуланы Валерий 
тийишли болгъанды, ючюнчюге  Альберт До-
лов чыкъгъанды. 

18 жыллары толмагъанланы араларында 
Азамат Маремшаов хорлагъанды, 14-жыл-
лыкълада эм кючлю Текуланы Эмир бол-
гъанды, къызлада уа – Фатима Шахмурзова. 
Ветеранланы араларында «алтынны» Шауа-
ланы Ануар  алгъанды. 

Хорлагъанланы барысына да грамотала, 
майдалла эм ахча саугъала берилгендиле.

Материалланы басмагъа АБДУЛЛАХЛАНЫ 
Фатима бла КУЛЬЧАЛАНЫ Зульфия 

хазырлагъандыла. 

Июньда республикада 
кёлледе бла черекледе жуу-
унуу кезиу башланады. Аны 
бла байламлы МЧС-ни реги-
он бёлюмюнде ишлегенле 
кёллени бла череклени  
къатларында солугъанла-
ны къоркъуусузлукъларын 
жалчытыу не халда болгъа-
нын тинтгендиле.  

Алай бла къутхарыучу-
ла бу кюнледе Нальчикни 
экинчи кёлюнде болгъанды-
ла,  керекли оборудование 
болгъанына бла къалгъа-
нына эм аны халына къа-
рагъандыла. Солугъанланы 
къоркъуусузлукълары ючюн 
жууаплы болгъан  адамла 
суулада ачыгъанлагъа  бо-
луша билгенлерине, бирин-
чи медицина болушлукъну 
этерча  онглагъа,  къутхарыу 
кереклеге  (къайыкъ, жилет-
ле эм аллай башха затла) 
энчи эс бургъандыла. Инсан 

суу объектде кесин къалай 
жюрютюрге кереклисине 
юйретген жазыулары бла 
къангалагъа, жууунургъа 
жарамагъан жерледе аны 
юсюнден билдирген белги-
леге къарагъандыла.  

– Бузукълукъла заманын-
да ачыкъланнганларыны 
хайырындан солуу тын-
члыкълы ётеди, адамла 

къыйын болумладан сакъ-
ланадыла,– деп чертгенди  
бёлюмню башчысы Амирби 
Бжахоков. 

Республикада черекледе  
неда кёлледе солурча битеу 
да 9 жер барды: Нальчикде 
курорт эм 2-чи кёл, Ауши-
герде «Къаншао» дарман 
суула, Аушигерде «ИП Жа-
балиев» исси суула, Черек 

районда Огъары Чирик 
кёл, Терек шахарда кёл, 
Прохладнада «Оазис» эм 
«Авангард» солуу базала. 
Къайыкъла бла Нальчикде 
«Курортное», «Трек» эм 
экинчи кёлледе, Черек рай-
онда Огъары Чирик кёлде 
жюзерге жарайды. 

МЧС республикада жа-
шагъанланы эм къонакъла-
ны жангызда эркин этилген 
жерледе солургъа керекли-
син эсгертеди. Черекледе 
къайыкълада неда  башха 
затлада жюзерге артал-
лыда жарамайды. Быллай 
жерледе къоркъуусузлукъ-
ну унутмагъыз, суу асыры 
уллу  базыныулукъну кеч-
мейди. Жорукъланы билиу 
эм аланы толтуруу къыйын 
болумдан сакъланыргъа 
болушурукъду.

ХАБИБУЛЛАХЛАНЫ 
Зульфия. 

Республикада внедо-
рожникледе жолоучу-
лагъа «Таулу Къабарты-
Малкъар» деген маршрут 
жарашдырылады. Анда 
ишле къалай баргъанла-
рына курортла эм туризм 
министрни орунбасары 
Асланби Шхагапсоев, 
Лескен районну админи-
страциясыны башчысы 
Сафарби Инжижоков, 
Ташлы-Таланы  админи-
страцияны башчысы То-
куланы Борис да  барып 
къарагъандыла. 

Ала маршрутда орналлыкъ 
талай майданда болгъанды-
ла, элге кирген жерде талада 
тохтагъандыла. Былайда 
жолну атын жазаргъа, солур-
ча жер къураргъа боллукъду. 
Ызы бла ала Хазнидон аууз-
гъа баргъандыла, анда тё-
герекге къарарча майданла 
ишлерге жараулу жерлени 
белгилегендиле. Асланби 
Шхагапсоев айтханыча, ала 
объектлеге халны эсепде 
тутадыла. 

– Бу ишге министерствону 
ишчилерин, экспертлени, 
внедорожникледе экспеди-

цияланы къурагъан специ-
алистлени бла дизайнерлени 
да къатышдырабыз. Биз оюм 
этгенден, быллай проектлени 
муниципалитетле бла бирге 
тамамларгъа тийишлиди, 
аны ючюн жер-жерли адми-
нистрацияланы башчылары 
да биргебизгедиле, – деген-
ди ол. 

Ишчи жолоучулукъ  Огъа-
ры Малкъарда бошалгъан-
ды. Мында Хазнывцек эм 
Курнаят ауушлада тёгерекге 
къарарча  майданла, Хазни-
дон эм Сукан ауузлада солуу 

жерле боллукъдула. 
«Таулу Къабарты-Макъар» 

сейир проектди, аны жолу 
тамашалыкъ жерле бла ёте-
ди, маршрутну жарашды-
рыу ишле быйыл апрельде 
башланнгандыла. Сафарби 
Инжижоков билдиргенича, 
бусагъатда адамланы со-
лууларын къурарча жерлени 
сайлау барады, жаяулай 
туризмни айнытырча онгла 
да тинтилликдиле.

КУЛЬЧАЛАНЫ Зульфия. 

Спорт 

Наркотиклени законсуз  
сатыу-алыугъа къажау из-
леу-тинтиу жумушланы ке-
зиуюнде РФ-ни ФСБ-сыны 
КъМР-де Управлениясыны 
къуллукъчулары, полиция-
чыла бла бирге 32-жыллыкъ 
нальчикчини аманлыкъ-
чы ишин тохтатхандыла. 
Аны тинтген кезиуде эмда 
жашагъан жеринде  26,53 
грамм «героин» бла 57,58 

грамм «метадон» табыл-
гъандыла. 

Бу шартла бла байламлы 
РФ-ни УК-сыны 30-чу ста-
тьясыны 3-чю кесегине эм 
228.1-чи статьясыны 4-чю 
кесегине кёре терслеу ма-
териалла ачылгъандыла. 
Законлагъа тийишлиликде, 
быллай аманлыкъ этгенни 
эркинлиги 20 жылгъа дери 
сыйырылыргъа боллукъду. 

Ахыр урумуна къатышырыкъды

Баш кюн Нальчикде «Нальчик» 
бизнес къонакъ юйде Къабарты-
Малкъарны, Къарачай-Черкес-
ни, Къалмукъ Республиканы да 
халкъ поэти Гуртуланы Салихни 
хурметине аталгъан жыйылыу 
болгъанды. Аны Кавказ жазыучу-
ланы клубуну  КъМР-де бёлюмю 
эм Салихни юйюрю къурагъан-
дыла. 

Ол ишге клубну шёндюгю пре-
зиденти белгили дагъыстанлы на-
змучу Маясат Муслимова, Чечен 
Республикадан  журналист, жазыучу 
Руслан Юсупов, назмучу, Гудер-
мес район газетни баш редактору 
Хажбауди Борхаджиев, Шимал 
Осетиядан «Мах дуг» журналны баш 
редактору Оксана Хетагурова, КъЧР-
ден жазыучу,  драматург Лариса 
Шебзухова, КъМР-ден жазыучуланы, 
журналистлени къаууму, Акъ-Суу 
элни администрациясыны башчы-
сы Гергъокъланы Тимур, Акъ-Сууну 
мектебини директору Бачиланы 
Анжела, устазланы, окъуучуланы 
къауумлары, дагъыда кёп башхала 
къатышхандыла.

Жыйылыуну Кавказ жазыучуланы 
клубуну республикада бёлюмюню 
таматасы Османланы Хыйса ач-
ханды.

– Салих миллетни уллу кишилерин-
ден бири эди. Культурабызгъа, ада-
биятыбызгъа аламат къошумчулукъ 
этгенди. Дуния литературада белгили 
чыгъармаланы ана тилибизге кёчю-
рюп, малкъар тилде сёлешдиргенди. 
Кесини уа не къадар чыгъармасы 

барды?! Аланы окъуй, биз анагъа, 
туугъан жерге, Ата журтха сюйме-
кликни кёребиз. Салих адамлыгъы да 
бийик болгъанладан эди. Ол шарты 
уллугъа, гитчеге да хурмет этгенинде 
да кёрюнюп тура эди.

Кеси да жаш жазыучулагъа, жур-
налистлеге кёз-къулакъ болгъанлай 
тура эди. Мен да аны кёп кере насий-
хат сёзюн эшитгенме. Китап жазар-
гъа да ол таукел этдиргенди. Аргъы 
дуниясы жаннет болсун,-дегенди.

Андан сора Акъ-Суу элни админи-
страциясыны башчысы Гергъокъла-
ны Тимур сёлешгенди.

– Салихни эрттеден бери таный 
эдим. Бир эллиле болгъаныбызгъа 
къууанама, ёхтемленеме. Аны аты 

халкъны эсинде къаллыкъды. Экинчи 
жыл элде маданият юй ишлер акъы-
лыбыз барды, Аллах айтса, анга Са-
лихни атын атарыкъбыз,-дегенди ол.

Ызы бла клубну президенти Миясат 
Муслимова сёлешгенди. Ол Салихни 
кёп назмуларындан юзюкле окъугъ-
анды. Аланы сыфатлагъанды, терен 
магъаналы болгъанларын, бай тил 
бла жазылгъанын чертип айтханды.

– Жазыучуланы клубуна Салихни 
атын атагъанбыз. Аны аты бла кон-
курс да къурагъанбыз. Алчылагъа 
ахча саугъа да бергенбиз. Сайла-
ма чыгъармаларындан китап этип 
басмалагъанбыз. Бу ишде Салихни 
юйюрю да иги болушханды,– деп, 
ары келгенлеге жангы китапладан 

саугъала этгенди.
Чеченден, Шимал Осетиядан ке-

лечиле да Гурту улуну юсюнден 
кёп эсгериулерин айтхандыла, аны 
назмуларын да окъугъандыла. Ол 
къурагъан клуб битеу кавказ жазыу-
чуланы жууукълашдырыргъа, аланы 
чыгъармалары бла окъуучуланы кен-
гирек шагъырей этерге уллу себеплик 
болгъанын белгилегендиле.

Къонакъла сёзлерин айтхандан 
сора, Акъ-Суу элни школчулары 
Салихни назмуларын кёлден айтхан-
дыла. Директорлары Анжела Ахма-
товна уа поэт терк-терк келип, школ 
жашауну юсюнден сора, къайгъыра 
тургъанын эсгергенди.

Андан сора Салихни жашы Расул, 
тукъумну атындан Гуртуланы Алибек  
сёлешип, жыйылгъанлагъа жюрек 
ыразылыкъларын билдиргендиле. 
«Атам клубну къурагъандан сора 
аны ишин тынгылы бардырыр ючюн 
билгенин, заманын да аямай кю-
решгенди. Бюгюнлюкде ол ишни 
Миясат Муслимова тийишлисича 
бардырады. Аллах ыразы болсун»,– 
дегенди Расул.

Ол кюн ары келгенлени эслеринде 
бу жыйылыу кёпге дери къаллыкъды. 
Поэтле, жазыучула сунмай, билмей 
тургъанлай кетип къаладыла ду-
ниядан, ёмюрлюк сёзлерин къоя 
ызларындан. Быллай жыйылыула 
къурап, аланы эсгере тургъан а магъ-
аналыды. 

 
ЛЕЙЛУН улу Хыйса.

 Хурметлеу

Назму тизгинлери, насийхаты 
бюгюн да биргебизгедиле

«Жылны устасы – 2023» Битеуроссей усталыкъ эришиуню респу-
блика даражалы кесегини эсеплерине кёре сагъынылгъан урумда 
хорлагъаннга производстволу окъутууну устасы Ляна Панжокова 
саналгъанды. Ол энчи медицина жаны бла усталыкъ берген «При-

звание» атлы колледжни устазыды.

 Къоркъуусузлукъ

Суу жагъалада солугъанлагъа къайгъыра

УФСБ

Жамауат

Уу – кесинде, юйюнде да

Жалгъан къагъытланы жарашдыргъанды 
Экономикада аманлыкъ-

лагъа къажау излеу-тин-
тиу жумушланы кезиуюнде 
РФ-ни ФСБ-сыны КъМР-
де Управлениясыны къул-
лукъчулары, Ич ишле ми-

нистерствону келечилери 
бла бирге къошакъ билим 
бериу учрежденияладан 
бирини алгъыннгы тама-
тасыны аманлыкъчы ишин 
тохтатхандыла. Кюч ведом-

стводан бизге билдиргенле-
рича,  «Устазланы професси-
онал  билимлерин тохтаусуз 
ёсдюрюуню арасы» къырал 
учрежденияны Терк районда 
бёлюмюню оноучусу устазла-
ны билимлерин ёсдюрюуню 
юсюнден жалгъан документ-
лени хазырлагъанды. Алай 
бла ол къыралгъа 2,6 милли-
он сом къоранч этгенди. 

Ишеклиге РФ-ни УК-сыны 
160-чы статьясыны 4-чю кесе-
гине кёре терслеу материалла 
ачылгъандыла. Законлагъа 
тийишлиликде, быллай аман-
лыкъ этгенни эркинлиги 10 
жылгъа дери сыйырылыргъа 
боллукъду. 

ТИКАЛАНЫ Фатима 
хазырлагъанды.


